
تعارف کتاب ٹی۔این۔بی 


عشرت رحمانی (پیدائش: 16/اپریل 1910ء، رامپور - وفات: 20/مارچ 1992ء، کراچی)


اردو کے ممتاز ادیب، محقق، نقاد، شاعر، ناول و ڈراما نگار اور براڈکاسٹر رہے ہیں جن کا اصل نام امتیاز علی خاں تھا۔ انہوں نے اردو ڈرامے کی تاریخ اور تنقید پر بڑا وقیع کام کیا۔ سینکڑوں کتابیں تصنیف کیں جن میں "اردو ڈرامہ کا ارتقا"، "اردو ڈراما: تاریخ و تنقید"، خودنوشت سوانح عمری "عشرت فانی"، آغا حشر کے ڈرامے (5 جلدیں)، ہماری آزادی کی کہانی (5 جلدیں) جیسی نادر و نایاب کتب بھی شامل ہیں۔ "لال قلعہ کی شام" ان کا ایک یادگار تمثیلی ڈراما ہے جس میں 1857ء کی جنگِ آزادی کی داستان، مسلمانانِ ہند کی صد سالہ سیاسی جدوجہد کا خاکہ اور سلطنتِ مغلیہ کے زوال اور ہندوستان کی غلامی و بیداری کے آغاز کی کہانی تمثیلی انداز میں بیان کی گئی ہے۔


یہی کتاب ادبِ عالیہ میں دلچسپی رکھنے والے باذوق قارئین کی خدمت میں تعمیرنیوز کی جانب سے پی۔ڈی۔ایف فائل شکل میں پیش ہے۔ تقریباً سو صفحات کی اس پی۔ڈی۔ایف فائل کا حجم صرف 4 میگابائٹس ہے۔




اس کتاب کے تعارف میں "آغاز" کے عنوان سے صاحبِ کتاب عشرت رحمانی لکھتے ہیں ۔۔۔


میرا بچپن روہیل کھنڈ کے ضلع مرادآباد، بریلی اور رامپور میں گزرا اور ابتدائی تعلیم کا زمانہ دہلی، کلکتہ اور لکھنؤ میں بسر ہوا۔


یہ وہ تاریخی مقامات ہیں جو جنگِ آزادی و انقلاب 1857ء کے خاص مرکز اور حریت پسند جمعیتوں کی سرگرمیوں کے اہم مقامات تھے۔ کلکتہ میں کسی قسم کا جھگڑا فساد نہیں ہوا لیکن وہ ایسٹ انڈیا کمپنی کا صدر مقام اور انگریزوں کی تمام ریشتہ دوانیوں، جنگلی سازش، مخبری، جاسوسی، فوجی اسباب اور لشکر کا کیمپ تھا۔


یہ بھی پڑھیے: 1965ء کی ہند پاک جنگ - شہزادہ سلیم - پی۔ڈی۔ایف ڈاؤن لوڈ



لارڈ ڈلہوزی نے یہیں بیٹھ کر ملک گیری کی چالیں چلیں۔ لارڈ کیننگ یہیں اپنے دستِ راست جنرل اوٹرم اور کیمبل وغیرہ کے ساتھ جوڑ توڑ میں منہمک رہتے اور جنگِ آزادی کے دوران خفیہ سازشوں اور غداریوں کے تیر چلاتے اور جابرانہ حکام صادر کرتے رہے۔



میں نے ان تمام مرکزوں کے وہ تاریخی مقامات ایک طالب علم کی حیثیت سے دیکھے خصوصاً دہلی اور لکھنؤ کے چپہ چپہ کو جہاں حریت پسندوں اور شہیدوں کے قدم گئے اور جس جس جگہ ان کے قیام اور جانبازی کی خبر تاریخ کے صفحات سے پائی ان کو عقیدت و عبرت کی نگاہ سے بوسہ دیا۔ اور گوشہ گوشہ کی آستاں بوسی کر کے انقلابِ نجات کی اس اہم جدوجہد کے سلسلہ میں چھان بین کی۔



میرے دادا احمد یار خاں مرحوم و مغفور رئیس منکولہ و بلاری (مرادآباد) جنگِ آزادی کے آخری دور میں لکھنؤ اور اس کے مضافات میں موجود تھے۔ میں نے آنکھ کھول کر خاندان کے بزرگوں کی زبانی دادا صاحب مرحوم کے چشم دید واقعات کی کہانیاں سنیں اور بارہا سنتا رہا۔ مجھے ایسا محسوس ہونے لگا جیسے یہ سب باتیں میں نے سنی نہیں بلکہ آنکھوں سے دیکھی ہیں۔ ان کی یادیں بچپن سے اس طرح میرے ساتھ ہیں جیسے میں خود اس انقلابی عہد کے ہر گوشہ سے وابستہ ہوں۔ اپنے سرفروش آزادگانِ وطن کے عزائم اور دلیری و شجاعت کی داستانیں "دیکھنے والی آنکھوں کی زبان سے سنیں"۔ اور "اپنے ہوش کے کانوں سے سنیں"۔ گویا ہندوستان کی تباہی اور اس کی تہذیب کے بلند نشانات کی بربادی اور قتل و غارت گری کے دلدوز حالات ان کے نوحہ گروں کے دل سے میرے کانوں میں بڑے اور عبرت و بصیرت کی آنکھوں تک پہنچے۔ اور انہی آنکھوں کی زبانی میں یہ کہانی پیش کرنے کی آرزو میں مدت سے بےچین رہا۔


الحمدللہ کہ اس آرزو کی تکمیل کا وقت آیا اور اس عظیم داستان کو حقیقت کی زبان سے سنانے کا موقع ملا جس کو انگریز کے فریب نے ہندوستانی فوج کی بغاوت اور مسلمانوں کا غدر مشہور کر رکھا ہے۔ بصیرت کی روشنی میں پردہ اٹھتا ہے تو صداقت اس طرح نمودار ہوتی ہے۔



یہ تمثیل اس انقلاب کی ایک مختصر سرگذشت اور جہادِ آزادی کی دھندلی تصویر ہے جس میں اس جنگِ عظیم کی مختصر کیفیت، جمعیت احرار کی اولوالعزمئ شجاعت اور ایثار و قربانی کی سرسری داستان، عیاروں کی غداری کا خاکہ، ناکامی کے اسباب اور تباہی و بربادی کے نقشے پیش کیے گئے ہیں۔


تمثیل میں ڈرامائی تدبیر کاری کے لیے تاریخی پلاٹ تمثیلی انداز میں اختیار کرنا پڑتا ہے۔ چنانچہ اس تمثیل میں فنی لوازمات کے ماتحت بعض حالات میں چند ترمیمیں ضروری سمجھی گئی ہیں۔ تاہم جہاں تک ممکن ہو سکا اصل واقعات کو تاریخ و تحقیق کی روشنی میں پیش کیا گیا ہے۔ 







***


نام کتاب: لال قلعہ کی شام (ایک تمثیل)

مصنف: عشرت رحمانی

ناشر: گوشہ ادب، انارکلی، لاہور (سن اشاعت: مئی 1957ء)

تعداد صفحات: 105

اصناف  سخن : تعارف اور مثالیں

  مضمون ڈاکٹر عبدالصمد ندوی (بیڑ)   اس عالم آب و گل میں بولی جانے والی بے شمار زبانوں میں اردو سب سے کم عمر زبان ہے ،مگر اپنی کمسنی کے بعد ب...






	







دسہرا - از مہاراجہ سر کشن پرشاد شاد - پی۔ڈی۔ایف ڈاؤن لوڈ

   تعارف کتاب ٹی۔این۔بی    مہاراجا کشن پرشاد شاد (پیدائش: 28/جنوری 1864 - وفات: 9/مئی 1940ء)  سابق ریاست حیدرآباد کے سنہ 1901ء میں وزیراعظم ...






	







کاغذی ہے پیرہن - طنز و مزاح از ڈاکٹر رشید موسوی - پی۔ڈی۔ایف ڈاؤن لوڈ

  تعارف کتاب ٹی۔این۔بی    ڈاکٹر رشید موسوی (پیدائش: 9/جون 1935ء)  حیدرآباد کی ممتاز محقق اور ادیب رہی ہیں۔ انہوں نے "دکن میں مرثیہ اور ...






	







بیانِ حضور - منظوم سیرت رسول از بہزاد لکھنوی - پی۔ڈی۔ایف ڈاؤن لوڈ

  تعارف کتاب ٹی۔این۔بی     بہزاد لکھنوی  (پیدائش: یکم/جنوری 1900ء، لکھنؤ - وفات: 10/اکتوبر 1974ء، کراچی)  کا اصل نام سردار احمد خاں تھا اور ...






	







اردو کے غیرمسلم ادبا و شعرا - اردو اکیڈیمی تلنگانہ کے رسالہ قومی زبان کا خصوصی شمارہ

  تعارف رسالہ ٹی۔این۔بی    تلنگانہ ریاستی اردو اکیڈیمی وقتاً فوقتاً اہم مواقع پر اپنے ترجمان 'قومی زبان' کے خصوصی شمارے شائع کرتی ہے...






	







سر سید اور ہندوستانی مسلمان - از نور الحسن نقوی - پی۔ڈی۔ایف ڈاؤن لوڈ

  تعارف کتاب ٹی۔این۔بی    سر سید احمد خاں (پیدائش: 17/اکتوبر/1817 ، وفات: 27/مارچ/1898) کے 205 ویں یومِ پیدائش پر ان کے افکار، خدمات، اصلاح ...






	







خلاصہ سیرت نبوی - از خواجہ حسن نظامی - پی۔ڈی۔ایف ڈاؤن لوڈ

  تعارف کتاب ٹی۔این۔بی   حضرت خواجہ حسن نظامی (پیدائش: 2/محرم/1295ھ ، 1873ء - وفات: 31/جولائی 1955ء)  نہ صرف صاحب طرز ادیب، انشا پرداز اور م...

تعمیر نیوز کا آغاز 15/دسمبر 2012 کو ہوا۔ اس کی کچھ تفصیل افتتاحی مضمون میں ملاحظہ کی جا سکتی ہے۔ 
 صرف خبروں تک محدود نہ رکھتے ہوئے، اردوداں قارئین کے علم و ذوق میں اضافہ کی خاطر، جنوری 2018 سے 'تعمیر نیوز' کو ایک علمی، ادبی، سماجی اور ثقافتی پورٹل میں تبدیل کیا گیا ہے۔

